
DIANA OG MARIA FINGU PRÓGV SUM LÆKNASKRIVARAR
Hósdagin í síðstu viku var móttøka í veitsluhøllini á Landssjúkrahúsinum 
í samband við, at Diana Glerfoss og Maria í Túni fingu handað prógv sum 
læknaskrivarar.
Undirvísingin er á Landssjúkrahúsinum og er skipað soleiðis, at tey lesandi fara 
til Danmarkar á skúla fimm ferðir í lestrartíðini.

Jacobus Kamminga, 
ættaður úr Hollandi, 
andaðist á Landssjúkra­
húsinum leygardagin 1. 
september, 72 ára gamal.

Tummas Andreasen, 
Tórshavn, ættaður av 
Eiði, andaðist leygar­
morgunin 1. september, 
89 ára gamal.

Selma Jensen, fødd 
Ziska úr Klaksvík, 
andaðist týsmorgunin 
á Svendbjerghave, 
Hvidorve, 87 ára gomul.

Siri Olafsdóttir Sólstein 
andaðist á Klaksvíkar 
Sjúkrahúsið, mánadagin 
27.august, 47 ára gomul.

Sigurd Arnljóttsson 
Simonsen av Sandi, 
andaðist sunnudagin 26. 
august, 17 ára gamal.
Sigurd var sonur Allan 
og Gitte Simonsen.

Klæmunt Túgvustein, 
úr Æðuvík, andaðist á 
Landssjúkrahúsinum, 
sunnudagin, 26. 
august, 80 ára gamal.

Mary Johannesen, 
fødd Mørkøre, 
Klaksvík, andaðist 
mánamorgunin, 27. 
august, 86 ára gomul.
Jarðarferðin verður 
lýst seinni.
 
Elna Dahl, fødd 
Johansen, ættað úr 
Ánunum, búsitandi í 
Klaksvík, andaðist á 
Klaksvíkar sjúkrahúsi, 
sunnudagin 26. august, 
89 ára gomul.

Kaj Christiansen, 
vanliga nevndur Kaj hjá 
Klokkaranum, Tórshavn, 
andaðist leygardagin, 
92 ára gamal.

ANDLÁT

NØVN Send hugskot, myndir, greinar 

Bjarti Højbro 70 ár
Í dag, mánadagin 3. september, eru tað 70 ár síðani, at 
Bjarti Højbro, keypmaður í Klaksvík var borin í heim 

Vøggan stóð á Heygum. For­
eldrini vóru Ella og Jógvan 
Højbro. Hon var úr Elduvík, 
og hann var bóndasonur úr 
Norðurstovu í Gerðum. Jógv­
an var føddur Joensen. Tað 
vóru fleiri Jógvan Joensen 
í Gerðum, so hann fekk sær 
Højbro eftir Høgubrúgv í 
haganum fyri Heiman hjá 
gerðamonnum.

Ella og Jógvan búsettust 
heiman fyri Heygarnar. Tey 
fingu fyrst sjey døtur, og so 
einkarsonin Bjarta.

Døturnar eru Edith, Karla, 
Hansy, Sanna, Hansina, Jast­
rid og Alexandrina, sum var 
uppkallað eftir Alexandrinu 
drotning. Og so kom Bjarti. 
Sanna giftist til Miðvágs, 
Karla til Norðskála og hini 
búðu í Klaksvík.

Fyri knappliga sjeyti árum 
síðani fór Jógvan Højbro 
at handla. Fyrst var tað í 
kjallaranum í húsunum á 
horninum við Oyravegin og 
Kráargøtu, har handil hevði 
verið frammanundan.

Tíðliga í fimmti árunum 
var handilsbygningur bygdur 
fast í syðra enda á sethúsu­
num. Jógvan gav handlinum 
navnið Heygabúðin, og tað 
mundi vera orsøkin til, at 
býlingurin á Heygum fevndi 
og framvegis fevnir um væl 
størri øki, enn hann upprun­
aliga gjørdi.

Døturnar vóru í handli­
num, tá ið tær vóru ungar. 
Eftir at tær vóru farnar úr 
reiðrinum, hevur Bjarti verið 
handilsmaður, væl stuðlaður 
av elstu systrini, sum býr í 
grannahúsunum.

Handilin varð støðugt 
víðkaður og nýggjur bygn­
ingur reistur norðanfyri, og 
Bjarti er framvegis hand­
ilsmaður, nú hann fer um 
dustsins ár.

Heimbygdin hjá mam­
muni, Elduvík, hevur altíð 
átt serligt pláss hjá Bjarta 
og hansara. Har hevði hann 
summarhús, og hagar leitaðu 
hann og tey ofta, tá ið tey 
spentu frá handilslívinum.

Tá ið handilin var nýggjur, 
vóru tað konurnar millum 
nýbyggjararnar á Gerðareiði, 
sum fleiri ferðir um dagin 
gingu til og frá Heygabúðini. 
Ella arbeiddi aftanfyri, og 
Højbro og døturnar tóku sær 

so fyrikomandi og fryntliga 
av viðskiftafólkunum. Mat­
vørurnar, sum verða virkaðar 
av teimum í Heygabúðini, 
hava verið væl dámdar, og 
kjøtpylsan og rullupylsan í 
Heygabúðini eru tiltiknar.

Soleiðis var tað eisini, eftir 
at Bjarti og konan og syst­
ursonurin Pól og Petra og 
hini starvsfólkini tóku við, 
og soleiðis er tað framvegis, 
nú handilsmynstrið er nógv 
broytt, nýtt ættarlið mannar 
býlingin, og tey eru færri 

sum ganga og fleiri sum fara 
í bili til handils. 

Bjarti giftist Honnu Lam­
hauge úr Lamba. Hon var 
Bjarta góður stuðul á allan 
hátt – eisini í handlinum. Tey 
bygdu uppi í Geilini og fingu 
tríggjar synir – Jógvan, Jóan 
Magnus og Eyðun. Tað var 
stór sorg og øgiligur missur, 
tá ið Hanna fyri nú fleiri 
árum síðani gjørdist sjúk og 
doyði.

Nú er Bjarti aftur fluttur í 
barnaheimið, sum hann hev­

ur pussað upp. Ein av synun­
um eigur húsini uppi í Geilini, 
og Bjarti fegnast um at hava 
synir, verdøtur og barnabørn 
kring seg.

70 ára føðingardagurin 
verður hildin í Skálanum, har 
tað er opið hús í kvøld.

Hjartaliga til lukku við 
føðingardegnum, góði Bjarti, 
og takk fyri gott grannalag 
og samskifti á Heygum.

Jóannes Hansen  

FØROYA
MYNDAKALENDARI

FYRI 2019
– fæst kring alt landið

Vælkomið

Bestu  ynskir

lítla barn
Sosialurin ynskir hjartaliga til lukku 
við barnsburðinum, og vilja vit fegin 
siga frá hesum í teiginum “Føðingar”.

Send teldupost til:

barn@sos.fo
Upplýs:
Burðardag, kyn, longd (cm), vekt (gr.), 
navn foreldranna/systkin og bústað.

Sendið mynd við


